
Në ballinë...

Vjosa Shehu,ylli i Kosovës
Vjosa Shehu 

është një nga 
zërat më unik 

të skenës sonë 
muzikore. Me zë 

të veçantë dhe 
tejet atraktive, 

Vjosa e ka krijuar 
dhe ruajtur sta-

tusin e këngëtares 
ndryshe dhe të 

veçantë.
Ylli i muzikës, së 

fundi, ka publi-
kuar këngën e saj 

më të re me titull 
“Du Du”, duke 

vulosur edhe një 
herë identitetin e 

saj artistik. 
Melodia nga Vjosa 
Shehu dhe Seven 
Saraqi, beat-i nga 
“ruzbeats”, teksti 

nga Arbër Hyseni, 
ndërsa mix mas-

ter nga Lunaman. 
Vjosa është ima-
zhi i numrit të ri 
të “Kosovares”. 

Lexoni çka s’keni 
lexuar…

Vjosë, a të kujtohet “lidhja” 
jote e parë me muzikën, kënga 
e parë, duartrokitja e parë?
- Eksperienca ime e parë në 
muzikë ka qenë në vitin 1996, në 
festën e 2 Korrikut në Belgjikë, ku 
ishin mbledhur bashkatdhetarët 
për të festuar. 
Në atë mbrëmje këndova 
këngën “Unë jam shqipe nga 
Kosova”, në përcjellje nga babai 
im me kitarë. 
Kjo këngë, komponim nga daja 
im, Qazim Menxhiqi, ishte kën-
duar për herë të parë nga vajza e 
dajës dhe më pas nga unë. 
Më tutje kënga në fjalë u bë si 
një lloj himni kombëtar. 
E, këngën time të parë e kam 
komponuar vetë në shkollën e 
muzikës dhe e kam incizuar në 
vitin 2005.

Kur u bëre njësh me muzikën? 
Kur e kuptove se muzika është 
ajo që të përmbushë?
- Që fëmijë, meqë jam rritur 
në frymën e muzikës. Kur isha 
fëmijë mami më vinte në gjumë 
me këngët e Stevie Wonder.

Kënga që të afroi me publi-
kun, të bëri vend në skenën 
muzikore?
- Ishte “Trance me up”, këngë 
kjo me një kompani muzikore 
në Holandë, bashkëpunim me 
producentë të njohur ndërkom-
bëtarë dhe artistë të ndryshëm. 
Biznesi i muzikës ka ndryshuar 
shumë përgjatë dhjetë vjetëve 
të pauzës sime, por jam shumë 
e kënaqur dhe falënderuese që 
e kam përjetuar kohën e artë në 
muzikë. 
Por, më duhet të them se asgjë 
më nuk është njëjtë.

A mendon se një ditë do ta 
prekesh skenën në “Eurosong” 
dhe a do të vazhdojnë tenta-
tivat?
- Sivjet, fatkeqësisht, nuk kisha 
projekt të gatshëm për festival. 
Besoj se në vitin e ardhshëm do 
të tentoj sërish. Sepse, ta për-
faqësoj Kosovën në “Eurosong” 
do të ishte ëndërr.

Si u bë që u bëre këngëtarja e parë 
shqiptare që dole në iTunes?
- Para 15 vjetësh nuk ka qenë e lehtë të 
vendoset kënga në iTunes, meqë vetëm 
kompanitë muzikore kanë pas qasje. 
Tash mundet kushdo të paguajë distrib-
utorë të ndryshëm online dhe brenda 
disa ditësh kënga del online në të gjitha 
platformat digjitale.

Në fakt, ju tingëlloni dhe dukeni për 
skena të mëdha, skena botërore. A 
mund të të shohim së shpejt në një të 
tillë?
- Faleminderit për kompliment! Të 
shohim çka po na thotë tregu jonë. 
Pastaj, jetës nuk i dihet (qesh).

A mendon se ia ke qëlluar se çka do 
publiku shqiptar?
- Unë do ta servoj shijen dhe stilin tim. 
I mbetët publikut të vlerësojë nëse ia 
kam qëlluar apo jo.

Cila është pika jote e fortë në muzikë?
- Pika ime e fortë në muzikë është se e 
di çka dua dhe kjo është shumë e rëndë-
sishme. 
Po ashtu, jam e inkuadruar qind për 
qind në çdo detaj, duke përfshirë 
krijimin e melodisë, tekstit, klipit, stilit, 
veshjeve etj.

Po, pika e fortë e karakterit tënd?
- Nuk heq dorë lehtë.

Për pikat e dobëta, ndoshta më mirë 
të mos flasim, apo?
- Secili njeri i ka pikat e veta të dobëta 
dhe kjo na bënë njerëz. Jam shumë e 
sinqertë dhe kur dua - dua vërtet. Eh, 
këto quhen pika të dobëta sot...

Edhe jeta juaj private është përfolur 
mjaft. A keni diçka për të thënë?
- Për shkak të angazhimeve të shumta 
në jetën time profesionale, fatkeqësisht 
nuk kam për momentin kohë për jetë të 
mirëfilltë private.

“Du Du” është titulli i këngës së re. 
Pak më shumë për këtë projekt?
- “Du Du” është projekti im i fundit, i cili 
është lansuar me 11 shtator. Ka pasur 
shumë sfida deri në realizimin e këngës 
dhe klipit, por besoj se ia ka vlejtur, 
duke e parë edhe pëlqimin e publikut.

Nderim Neziri



Botimet shqip sot e kanë humbur 
rrugën. Sepse, libër me poezi, libër me 
tregime, roman e çka jo tjetër boton 
gjithkush, meqë nuk ka kritere.
Kush dhe si boton libra?
Tashmë kanë ndryshuar raportet. 
Libër boton kush të dojë. Vetëm a ke 
para dhe boto çka të duash... 
Kanë dal një numër i madh autorësh 
të pamerituar, që kanë bërë libra dhe 
shtiren si të dijshëm. 
Kanë dal shumë autorë me përmbled-
hje poezish që nuk dinë ende se 
ç’është vargu dhe mëtojnë se janë 
poetë. 
Ka një numër të madh njerëzish që 
mëtojnë të jenë njohës të kulturës 
dhe artit, e, në fakt, nuk dinë sa bëjnë 
një plus një në krijimtarinë artistike! 
Për ilustrim, marr një shembull: Para 
dhjetë vjetësh, një djalë kishte për qël-
lim të dilte jashtë Kosovës për të jetuar, 

konkretisht të shkonte në Londër. 
I kishte thënë dikush se po të kishte 
libër të botuar do të kishte përparësi 
atje. 
Djaloshi në atë turr i kishte shkruar 
nja 30 poezi dhe, duke pasur bindje se 
dinte të bënte krijime poetike, e kishte 
botuar me to një përmbledhje. 
E kishte marr taksinë dhe e kishte 
ngarkuar bagazhin dhe i kishte 
zbarkuar në stacionin e autobusëve 
në Ferizaj. 
E takova dhe, si një njeri që më njihte, 
ma dha një përmbledhje dhe më 
tha: “Po ta jap gratis ty se e kupton 
poezinë dhe nuk po të fus në listën e 
blerësve”. 
Mbante shpresën se kishte bërë 
alamet punë dhe se do ta shiste tërë 
tirazhin brenda javës. 
Ishte djersitur nga entuziazmi se ishte 
bërë autor i një libri...

“A ke botuar ti diçka apo ende jo?”, më 
pyeti.
“Jo, nuk më ka ardhur rendi akoma”, ia 
ktheva.
“Të vjen rendi edhe ty...”, më tha, duke 
treguar se ai shpejt ishte bërë emër 
me atë libër.
Ishte tërësisht në aut. Nuk kishte 
haber se çka është libri, se kush janë 
poetët. Mendonte se do të bëhej 
menjëherë anëtar i Shoqatës së 
Shkrimtarëve të Kosovës. Mendonte 
se posa të bëhej anëtar i kësaj shoqate 
do të zinte vend në Londër apo diku 
tjetër në ndonjë kryeqytet evropian. 
Më nuk di se çfarë ka bërë ai me atë 
libër, por di se sa çifti i tij kanë bërë 
libër... 
E, meqë edhe ai nxori libër, nuk di se 
kush nuk mund të bëhet sot autor 
libri?! 

Burim Bajrami

KOHË SE JO MAHI...

Në Kosovë 
çdokush 
po bëhet 
shkrimtar!
Çdokush shkruan libër sot! 
Çdokush bëhet poet! 
Çdokush bëhet shkrimtar! 
Çdo kush bëhet opinionist! 
Çdokush bëhet analist!
Çdokush...



Kohëve të fundit e kam zbuluar një gjë: miq 
të vërtetë janë ata që të rrinë pranë kur të 
ndodhin gjëra të bukura. Ata rreshtohen kah 
ne, gëzohen, lumturohen për fitoret e sukseset 
tona.
Miq fals janë ata që shfaqen vetëm në mo-
mentet e vështira, por me një shprehje të 
trishtuar gjoja “solidariteti”.
Në të vërtetë, vuajtja jonë u shërben për t’u 
ngushëlluar me jetën e tyre të mjerë...
Gjatë krizës së kësaj kohe që po e jetojmë, janë 
shfaqur e po shfaqen persona të ndryshëm, 
e që nuk i kisha parë kurrë më parë, kinse 
të shoqërojnë në raste, vijnë vetëm për t’u 
“reklamuar” si të pasur...
“Fryhen” me dreka e darka në restorante luk-
soze, me VIP-a në shoqëri, 
E, me çka jo tjetër…
S’e kam prej nostalgjisë, siç do më thoshin... 
Por, në kohën jo të largët, bie fjala, para lufte, 
miqtë kanë qenë të vërtetë, pa maska.
Po ashtu, solidariteti ndaj njëri-tjetrit dhe për 
njëri – tjetrin ka qenë për lakmi dhe që na ka 

mbajtur në kohë të rëndë, të zorshme…
E, jo vetëm miqtë, sot ka ndryshuar e ndërruar 
shumëçka…
Dhe, nuk mendoj vetëm unë kështu…

*
Ata që e duan të vërtetën dhe të bukurën nuk 
mund të merren me politikë, sepse ajo s’merret 
as me të vërtetën dhe as me të bukurën.
Këtë thënie, sa mbaj mend, e ka thënë Albert 
Kamy, por edhe nëse e ka thënë kushdo tjetër, 
mirë e ka thënë dhe është mirë ta kujtojnë 
politikanët tanë kudo që janë.
Një proverb popullor: Njërin e kishin pas zgjed-
hur kryetar komune.
Ai, një ditë, derisa ishte vetëm në zyrë, nga 
xhepi nxjerr pasqyrën dhe nis ta shikoj veten 
në të. 
E sillte kryet sa djathtas e sa majtas dhe ia bënte 
vetes:
“Eu Tahir, eu! Edhe botha jote u ba kryetar!”.
E, sot, sa Tahira i kemi?

Gani DILI 

Presidenti që bëri historinë...

Ibrahim
Rugova
la një amanet
Stilistja jonë e njohur, 
Blerina Kllokoqi-Rugova, është 
martuar me Mendim Rugov-
ën, djalin e Presidentit, pas 
vdekjes së Presidentit Rugova. 
Megjithatë, ditë më parë 
shpalosi amanetet e Presi-
dentit që i kishte lënë para 
vdekjes...

Stilistja jonë e njohur, Blerina Kllokoqi-Rugova, 
e martuar me Mendim Rugovën, djalin e Presi-
dentit Ibrahim Rugova, ditë më parë në një 
prononcim televiziv, zuri në gojë se dy fëmijët 
e saj, nipërit e Presidentit Ibrahim Rugova, 
mbajnë emrat Ariani dhe Leka, emra këta të 
zgjedhur nga Presidenti Rugova sa ishte gjallë, 
e që la amanet që familja pas tij t’i jetësojnë në 
praktikë.
Blerina tha se emrat janë lënë amanet nga Ru-
gova, i cili besonte se Aleksandri i Madh (Leka) 
ishte shqiptar dhe dëshironte që nipërit e tij të 
mbanin emrat Arian dhe Lekë.
“Kur lindi Ariani, thashë: Ky ka lindur me emër, 
edhe pse Mendimi kishte një listë me emra, 
por e dija që ai emër ishte i zgjedhur që më 
parë”, thotë ajo.
Ajo tregon se edhe emri i vajzës së motrës së 
saj, Ana Sofia, ka një kuptim të veçantë. 
Ana është shkurtesë e emrit Fana, emri i gruas 
së Presidentit Ibrahim Rugova, ndërsa Sofë 
është emri i nënës së Presidentit.



Kontakti: + 383 49 373 373
Email: autosallonialberti@hotmail.com/autosallonialberti



Xha Luta në fshat ishte një plak me 
krroçe, që e kishte respektin e të 
gjithëve. Jo pse ishte kushedi  farë 
burri, por se një djalë e kishte në ple-
qëri dhe i mbanin sytë kah ai.
Në ndeja kudo e merrte djalin me 
vete. E uronin i madh i vogël që të 
rritej e ta shtonte hisen e xha Lutës.
Por, fati nuk qe në anën e tij. Djalin e 
axhës Lutë, mbaj mend si sot, e mori 
vdekja nën rrotat e një kamioni, në 
magjistralen Prishtinë-Shkup, para 

45 vjetësh, duke i lënë dy pleq të 
vetmuar në shtëpi.
Plaku i fshatit, e që u bë paksa agresiv 
pas vdekjes së djalit, kur fliste për 
djalin e vetëm që i vdiq në fatkeqësi, 
thoshte se fëmijët nuk janë kurrë 
mjaft.
“Duhet me bë shumë fëmijë si Hajzeri 
i Vushtrrisë”, thoshte ai.
Por, në atë kohë unë s’kisha dëgjuar 
për Hajzerin...
Andaj, kureshtja për Hajzerin e Vush-

trrisë me 23 fëmijë më ishte ngulitur 
në kokë që nga ajo kohë dhe nuk më 
linte të qetë...

TAKIMI I PARË
ME HAJZERIN
E VUSHTRRISË? 
Para do vjetësh, teksa shkoja në 
Mitrovicë, u ndala në një lulishte buzë 
rrugës në Vushtrri për të blerë drunj 
dekorativë.

ME SHKAS

Si e njoha Hajzer Bojkun,
babanë e 23 fëmijëve,
nga  Druvari i Vushtrrisë?

Teksa dal për ecje në mbrëmje, kaloj kah shtëpia e xha Lutës, një oborr 
me therra si xhungël. Një kulm shtëpie gjysmë i rrënuar, shumë tjegulla 

në tokë, e bëjnë të veçantë shtëpinë e mbetur bosh. Disa fqinj për pak nuk 
kanë rënë në bela teksa secili mundohej ta uzurponte oborrin pa pronar, 

por ndërhyrja e komunës dhe e fshatarëve ka bërë që askush të mos ketë 
hise në këtë vend, meqë burrë e grua kanë vdekur dhe s’ka kush e shet...

Një plak e pyeste pronarin për një 
pemë limoni, i mbushur fruta. 
Ai i tha: “Merre, o mixha Hajzer! Po, 
qysh e qon? Ti ke boll djem e thuaju të 
vijnë ta marrin në emrin tëndin”.
Në çast m’u kujtuan fjalët e xha Lutës 
për Hajzerin e Vushtrrisë që i kishte 23 
fëmijë...
I afrohem plakut dhe e pyeta: 
“Je ti Hajzeri i 23 fëmijëve?”. 
“Po”, ma ktheu ai.
“He, bre burrë, moti kam dëgjuar për 
ty, por tek tash të takova!”, i thashë.

SI SHKOVA NË DRUVAR
TA TAKOJA HAJZERIN?
Druvari i Vushtrrisë, vendbanim me 
rreth 300 shtëpi, njihet si një prej 
fshatrave patriotike të Vushtrrisë në të 
gjitha valët e jetës kundër Serbisë.
Fshati më 1999 ishte djegur rrafsh me 
tokë dhe për kuriozitet, si rrallë ndo-
kund në Kosovë, serbët ishin përku-
jdesur që edhe hunjtë e gardhishteve 
t’i digjnin që të mos mbetej asgjë.
Në familjen Bojku, i vëllai i Hajzerit bie 
dëshmor dhe një rrugë e Druvarit sot 
mban emrin e tij, “Ali Bojku”.
Hajzer Hysen Bokju ishte ithtar i Ballit 
Kombëtar, vizion që u ngrit te ai me 
praninë në aradhen e Shaban Pol-
luzhës.
Hajzer Bojku është baba i 23 fëmi-
jëve: 18 i ka gjallë, ndërsa pesë i kanë 
vdekur.
Statistikisht 
është i treti 
në Kosovë për 
nga numri i 
fëmijëve. I pari 
që i ka pasur 
32 fëmijë është 
nga një fshat 
i Prishtinës, 
ndërkaq i dyti 
me 26 fëmijë 
është nga fshati 
Harilaq i komu-
nës së Fushë-
Kosovës, e i treti 
me 23 fëmijë 
është Hajzer 
Bojku nga 
fshati Druvar 
i komunës së 
Vushtrrisë.
Hajzer Bojkun 
nuk është zor ta 
gjesh në Vush-

trri. Më zor është ta gjesh në shtëpinë 
e tij, në Druvar, sepse në shtëpi nuk rri 
gjatë ditës. 
Ai del në mëngjes nga shtëpia për t’u 
kthyer në mbrëmje.
Një burrë shtatgjatë, me plis e qystek 
në stilin “allaturka”, është i njohur në 
Vushtrri. Ditën e kalon në Vushtrri me 
shokët e brezit të vet në çajtoret te 
“Xhamia e Çarshisë”. 
I falë pesë vaktet në xhami.
Duke folur për jetën e vet, peripecitë 
dhe vuajtjet, xha Hajzeri më 2018, 
kohë kur bëmë bisedën, ishte 92 vjeç.
“I kam mbushur 92 vjet. M’i shihni 
gishtërinjtë (nga dy prej secilës dorë, 
v. j.), m’i kanë paralizuar serbët para 
lufte. Më morën policia në shtëpi dhe 
më dërguan në stacionin policor në 
Vushtrri. Më rrahën  aq sa mezi mbeta 
gjallë.
Nga pasojat e asaj rrahjeje katër pesë 
gishta më kanë mbetur të shtangur 
dhe nuk mund të drejtohen, sepse 
më është shkatërruar sistemi nervor 
i të dy krahëve. Më rrahën vetëm pse 
kisha bërë shumë fëmijë. U pengonte 
numri i madh i fëmijëve të mi, edhe 
pse jeta me fëmijët e mi e ka një anë 
tragjike me tri gra, dy prej të cilave më 
kanë vdekur”, thotë plaku pedant nga 
pamja dhe gardëroba, për të kaluar te 
arsyet  historike se kush ishte familja 
Bojku nga Druvari.
Dhe, teksa tregon për historikun e 

familjes së tij, thotë: 
Më 1941, në oborrin e shtëpisë sonë, 
mbetën 28 kufoma, 7 prej tyre jashtë 
familjes sonë. 
Pra, nga familja ime ishin 21 të push-
katuar në oborrin e shtëpisë. Dhe, 
familja mbet vetëm me 4 anëtarë!
Por, fatmirësisht, tash jemi 86 anëtarë”.

SI I RRITI FËMIJËT?
SA I VDIQËN DHE PSE
U MARTUA TRI HERË?
“Jam martuar me gruan e parë dhe me 
të i pata tre djem, të cilët më vdiqën. 
E, pas tyre vdiq edhe gruaja.
Pata dhimbje se nuk arrita ta rris 
shtëpinë që më kishte mbetur zbrazët.
Pastaj, e mora gruan e dytë dhe me të 
pata gjashtë djem dhe një vajzë. Por, 
fati nuk deshi të plakeshim bashkë, 
sepse ajo vdiq aksidentalisht nga 
vetëtima. 
Me gruan e tretë i kam 12 fëmijë”, 
thotë ai.
Megjithatë, meqë ishte pjesëtar i arad-
hes së Shaban Polluzhës, asnjëherë nuk 
ia ka ndal zullumin pushteti i kohës... 
Kështu, në vitet 90, aq shumë i shtojnë 
zullumin, sa detyrohet të ikë jashtë 
Kosovës. Në Suedi qëndron tre vjet. 
Dhe, kur mendon se ishte qetësuar 
situata, kthehet. Por, pas kthimit ia 
bëjnë edhe më zi!

S. Krivaça



Teksa njeriu ecë në shesh çka s’sheh! 
Njerëz që ecin në grup e bisedojnë, 
qeshin, tregojnë ndodhi. 
E, kjo, sipas mendimit tim, është krejt në 
rregull, sepse njeriu ka nevojë të komu-
nikojë me të tjerë, të shpreh mendimin, 
qoftë ai edhe kundërthënës.
Por, këtë herë do të merrem me një duku-
rit tjetër, e që, për fat të keq, ka të bëj me 
disa njerëz që nuk e kontrollojnë veten: 
flasin me vetveten, qeshin, bërtasin... 
E, çka jo tjetër?
Në çast, më shkon mendja se i njëjti ka 
luhatje psikike apo lëkundje shpirtërore, 
e cila na jep të kuptojmë se personi që 
flet me veten dhe bën gjeste jo të mira në 
vend publik, siç është në këtë rast sheshi, 
duke mos qenë i vetëdijshëm se vëzhgo-
het në heshtje nga rrethi, ka rrëshqitur 
nga koncentrimi dhe ka ndonjë problem 
të madh.

SI ËSHTË SHPJEGIMI 
PSIKIATRIK I KËSAJ 
NATYRE, DUKURIE?
Psiko-analistët dialogun me veten ose 
monologun, e shohin si shkarkim të en-
ergjisë negative.
Ajo që del nga brendësia e njeriut, duke i 
thënë gjërat  mes vetes, psikiatrisht lloga-

ritet si shkarkim i helmit të grumbulluar në 
organizëm.
Megjithatë, është e nevojshme që njeriu 
të vetë kontrollohet dhe të qëndrojë i 
menaxhuar nga gjestet.
Sidoqoftë, shtrohet pyetja: A flasim shpesh 
me veten në rrugë, në zyre, në pazar? 
Sepse, kur flasim me veten e keqja është 
se na bën të dukemi të krisur dhe i japim 
rast rrethit të na komentojë. 

SIPAS PSIKOLOGËVE, SI 
MUND TA LARGOJMË TË 
FOLURIT ME VETVETEN?
Nëse e keni zakon të flisni me veten, mos u 
ndjeni në faj. Nuk je i çmendur, as i sëmurë 
mendor. Të flasësh me veten, në fund të 
fundit, është një shenjë e një imagjinate të 
zhvilluar!
Psiko-analisti Sigmund Frojdi bisedën me 
veten e cilëson si dialogim brenda të cilit 
zgjidhet një problem i caktuar.
Ai e shikon me pozitivistet bisedimin me 
veten dhe si një lloj korrigjimi brenda të 
cilit njeriu i shtron pyetje vetes për diçka 
që nuk është bërë mirë, apo që ka pasur 
mundësi të bëhet shumë më mirë.
Në një studim psikologët Daniel Svigley 
dhe Gary Lupyan supozuan se biseda me 
veten mund të jetë e dobishme. 

Dhe, pa dyshim, është e vërtetë. Njerëzit 
më të zgjuar në botë janë mësuar të flasin 
me veten... 
Nga mendimtarët më të mëdhenj, te 
poetët dhe shkencëtarët më të famshëm, 
pothuajse të gjithë flisnin me veten... 
Albert Einstein e ka pranuar se ia 
përsëriste mendimet vetes për t’i për-
punuar ato më mirë...

BISEDA ME VETEN NDIH-
MON NË ORGANIZIMIN E 
MENDIMEVE TUAJA
Sipas psikologes Linda Sapadin, të flasësh 
me zë të lartë me veten të ndihmon të 
konfirmosh vendime të rëndësishme dhe 
të vështira. 
Kjo u ndihmon të qartësoni mendimet 
tuaja, t’i kushtoni vëmendje asaj që është 
e rëndësishme dhe të siguroheni për çdo 
vendim për të cilin jeni duke u lëkundur.
Dhe, duke folur me veten për këto qëllime, 
do t’u ndihmojë të ndërmerrni hapa më të 
qëndrueshëm drejt secilit qëllim individu-
alisht. 
E, nëse analizoni me veten se çfarë duhet 
të bëni çdo herë, atëherë çdo hap do të 
duket më pak i vështirë dhe e gjithë për-
pjekja më gjithëpërfshirëse.

Selim Rama

E çuditshme...

Teksa kaloj nëpër sheshin e Prishtinës, i cili për nga gjatësia mund të rendit ndër 
sheshet më të gjatë në Evropë, shoh se shumë njerëz kanë sjellje të çuditshme, e 

ndër ta edhe të tillë që flasin me vetveten, madje me zë!

Është mbushur Prishtina
me njerëz që flasin me vetveten!





Mjekja ma gërreu një dhëmb, i cili 
duhej të mbetej i hapur për dy 
ditë, për shkaqe shërimi.
Stomatologia më tha se ishte një 
lloj dënimi, meqë ngado që lëvizte 
gjuha brenda gojës do të prehej 
në tehun e dhëmbit si me thikë.

E pranova dënimin, sepse nuk 
kisha zgjidhje tjetër!
Me të hyrë në shtëpi gruaja më 
qortoi se i kisha lënë do punë keq 
në shtëpi dhe ato ishin punë që u 
takonin burrave!
Kur ajo priti shpjegimin tim, unë 

ngrita dorën dhe ia ktheva me 
gjeste, duke ia bërë me dije se ki-
sha probleme me dhëmb e gjuhë, 
e nuk mund të flisja. 
Ajo me zë e unë me duar filluam të 
bëjmë një “shkollë” komunikimi, që 
nuk ishte praktikuar ndonjëherë 

Ndërmjet jetës e vdekjes...

Dy letra
për botën tjetër!

E tëra filloi nga dhëmbi që ma preu gjuhën. Dënimi të mos flisja dy ditë 
me gojë më motivoi t’i shkruaj këto dy letra. Flisnim me gruan në dy 

gjuhë: Unë me gjuhën e gjesteve, e ajo me gjuhën e vjetër!
Kjo skenë më vuri para një dileme të ulët se unë isha një balerin, që më 

urdhëron regjisori si ta luaj skenën…

në shtëpinë.
Pas një kohe vendosa të flas, 
edhe po të prehej gjuha. Bërtita: 
“Fol tash se më shumë s’ka ku të 
shkojë!”.
Dhe, ende pa e mbaruar fjalinë, 
goja m’u mbush gjak e ajo filloi 
t’më qetësoj, duke më lutur të mos 
flisja...
Andaj, dy ditët e ardhme nuk fola 
më... 
Sidoqoftë, më kishte marrë malli të 
flisja me njerëzit, edhe pse e kam 
shprehi të flas shumë pak. 
Nuk mund të shkoja as në dyqan 
për të blerë gjëra ushqimore, 
meqë fqinjët më ofroheshin për të  
biseduar.
Nuk mund t’ua ktheja me dorë 
bisedat, sepse kushedi  çka do të 
rridhte nesër në fqinjësi?!
“Shko blej bukë!”, më tha gruaja pa 
dy ditësh.
Me gjeste i thashë jo.
Dhe, ta rriste zërin nuk guxonte, 
sepse do të flisja edhe unë dhe 
atëherë do të bëhej nami...
“Mirë, kalon edhe kjo!”, më thotë.
Pohova me kokë se e kishte mirë...
Të nesërmen ishte ditë e diel. M’u 
ofrua gjithë gaz e më tha:
“Qenka mirë të dalim sot në 
vikend. Do rregullohem mirë dhe 
nëse më shikon kush apo më flet, 
e di se nuk mund të flasësh dhe do 
të dukesh i kulturuar, qytetëruar!”, 
më tha më shumë me tallje.
Edhe gruaja i ka ditët e veta kur ta 
jep mat, e mendova në vete, por 
nuk nxora zë, sepse burri duhet të 
jetë burrë...
Mora një letër dhe në të shkrova: 
“Burrin Zoti e ka falur burrë!”. 
Dhe, në çast dëgjohet zilja e derës 
dhe del gruaja ta hapë. Në derë një 
plak, lypës.
“Aman, më jep bukë se nuk kam 
ngrënë qe dy ditë! Më ka përzënë 
gruaja dhe nuk po guxoj të kthe-
hem në shtëpi!”, tha ai.
Gruaja, pak si me lot e pak si me 
qeshje hyri brenda dhe më tha:
“Një plak po kërkon diçka... Dil 
shihe!”.

Kur dal në derë, plaku më thotë:
“Zoti ta bëftë xhenet, më jep pak 
bukë se qe dy ditë nuk kam fut gjë 
në gojë! Më ka rrahë gruaja e nuk 
po guxoj të shkoj në shtëpi!”.
“Eja!”, ia bëj me dorë plakut që të 
hyj brenda.
Posa ulemi, ai i drejtohet gruas me 
fjalët:
“E paske shumë të mirë burrin, 
zonjë. Nuk paskam parë kësi burri! 
Por, Zoti nuk e fal me të gjitha të 
mirat askënd. Ia paska dhënë të 
gjitha të mirat, por jo edhe gojën!”.
Plakut i dhamë bukë, madje edhe 
çaj.
Dhe, kur plaku ngihet, i jep të 
ngrihet. 
E, teksa del jashtë, na uron gjithë 
të mirat.
Unë kthehem brenda. Ulem në fo-
tele dhe në mendje më vijnë men-
dimet: Qenka keq të jesh burrë pa 
gojë! Por, edhe më keq të jesh me 
dhëmb të gërryer në gojë, sepse 
u jep bukë njerëzve dhe të marrin 
për gjynah, madje u bashkëngjitet 
edhe gruaja me humor!
Dhe, kur vjen e nesërmja shkoj 
te mjekja. Ia bëj me shenjë të ma 
rregullojë dhëmbin, sepse kam për 
t’i thënë shumë gjëra. 
Doktoresha nisi të frikësohet dhe 
më thotë se është dashur, patjetër, 
të kalojnë dy ditë me këtë gjendje.
Pasi ma rregulloi dhëmbin, nisa të 
flas nëpër dhëmbë.
“Doktoreshë, dua t’ia vë gruas në 
gojë një dhëmb të shtrenjtë, por 
me një kusht: Dhëmbin t’ia gër-
ryesh si mua. Dhe, gërryeja shumë 
që të mos flasë kurrë!”. 
Doktoresha nisi të qeshë me zë...

NË KUJTIM
TË DASHURISË
Po të mos e kisha dhëmbin e 
gërryer, s’do ta kisha kujtuar një 
vajzë të rinisë, e cila posa u fejua u 
vërtetua se vuante nga sëmundja 
e zemrës.
Po bëhen shumë vjet që nuk di gjë 
për të, andaj dua t’ia kujtojë se më 

ka marrë malli shumë për të...
Tërë këtë mesele po e sillja në kokë 
gjatë kohës së pagjumësisë, sepse 
jam ndër ata që kur bie të fle i 
sillem botës rreth e rrotull dhe tek 
pasi të lodhem vjen gjumi dhe i 
mbylli sytë...
Atë vajzë e mbaj mend nga shkolla 
si i valëvitej fustani i kuq nga era. 
Ajo, atëbotë, nuk dinte se vuante 
nga zemra. 
Ishin ditët më të bukura të jetës 
kur ne, fëmijët, nuk rriteshim nga 
buka, por nga era e luleve dhe nga 
fluturat që i ndiqnim livadheve.
Sa herë më binte ndonjë flutur 
mbi krah rritesha nga gëzimi...
Koha më e bukur e jetës është kur 
nuk di nga sillet bota dhe kur nuk 
di nga vijnë zogjtë shtegtarë.
Kur nuk di pse qanë nëna dhe pse 
pranvera ringjallë çdo gjë që vdesë 
në vjeshtë!
Ishim shumë të djallëzuar, mike! 
Dhe, djallëzia jonë nuk ishte 
intrigë...
Ende nuk e kam harruar hartimin 
më të bukur të asaj kohe, që e 
shkruam bashkë në zabelin tonë, 
atë ditë maji.
Andaj, këtë shkrim ta dedikoj ty, 
në mënyrën më fëmijërore, për 
shërim zemre!
Por, dije, edhe unë lëngoj nga 
zemra, sepse është thyer dikur! 
Dhe, duke i kujtuar çudirat, një 
pasdite u ndjeva në lëkurën e 
nënës, e cila kur çelnin zogjtë, i 
përcillte me shikim nga ballkoni si 
ecnin pas pulës klloçkë.
Nëpërmes kësaj letre, dua të kujtoj 
nënë e dashur se prej kur ike nga 
jeta në fundmajin e atij viti, në 
verë takohemi ashtu si na ke lënë... 
Sepse, ne, fëmijët tu, jemi 
shpërndarë nëpër botë. 
Do ta pushtojmë botën e, pastaj, 
do të kthehemi të jetojmë pranë 
teje...
Një gjë do të ndodhë: Një ditë do 
të ketë dhe mbi trupat tanë...

Sokol Murturi



Nostalgji e një kohe…

Ishte 
këngëtare 
e madhe 
Kumrije 
Buqaj

Lirisht mund të thuhet se vitet 70 
dhe 80 ishin vitet e arta të artit dhe 
kulturës shqiptare. 
Në atë kohë, ndër zëra të tjerë, një 
ishte më i veçuar, ai i këngëtares së 
madhe Kumrije Buqaj.
Këngët e saj: “Asim Vokshit”, “Hajde 
cucë se erdh pranvera”, “Vasha 
t’bukura rritë Malësia”, “Erë Rudine”, 
“Hidhe lart palën e flokut”, “Nëpër 
fusha e livadhe”, “Shkon djali sokakut”, 
“Mora drapnin dola me korrë”, “Dul 
syzeza n’maje të malit”, “O ju bjeshkë”, 

si dhe duetet me këngëtaren Remzie 
Osmanin: “Bukur qenke bojadisë”, “Oj 
bija e nënës”, “Shotë Galica”, pastaj 
dueti me këngëtaren Shkurte Fejzën 
“Lërmi plagët nëno të më therrin”, por 
edhe dueti: Kumrije Buqaj, Remzie 
Osmani, Qamili i Vogël me shoqërinë 
e vet, janë këngë të papërsëritshme.
Kumrije Buqaj ka vite që nuk është 
në mesin e të gjallëve, por është në 
zemrat e çdokujt që i dëgjuan dhe i 
dëgjojnë këngët e saj...
Prandaj, edhe sot këngët e Kumrije 

Buqajt, këngëtares së madhe, të për-
mallojnë dhe për një çast të kthejnë 
në kohët e fundviteve 70 dhe viteve 
80, kohë të lulëzimit të folklorit tonë 
shqiptar.
Por, është keq që ato këngë të bukura 
shqiptare, që tregojnë artin dhe kul-
turën shqiptare, nuk transmetohen 
në televizionet tona, qoftë edhe në 
formë arkivi, por reklamohen këngë 
që nuk kanë lidhje me muzikën dhe 
të vjen turp t’i dëgjosh, e aq më keq t’i 
shikosh klipet e tyre...

Zëri i saj ishte hyjnor 
dhe me shpirt e kën-
donte këngën e pastër 
shqipe...



Anketë me qytetarë...

SELIM RAMA,
PENSIONIST:
- Nuk jam fare i kënaqur me shumën e 
pensionit që marr, sepse pensioni nuk m’i 
plotëson nevojat e mia personale, e lëre 
më shumë... 
Jam i bindur se asnjë lider dhe parti që 

veprojnë në Kosovë nuk e vënë në rend të 
parë qytetarin, por partinë e vet! 
Liderët e partive i shikojnë interesat perso-
nale dhe partiake. 
Vetëm në fushata zgjedhore u bie në 
mend për ekzistencën e popullit, kurse që 
nga momenti kur ulen në kolltuk as që të 
njohin! 
Unë, personalisht, po të kisha fuqi, do e 
ktheja edhe një herë në pushtet Hashim 
Thaçin, sepse, sipas meje, veçohet si njëri 
me parime, luftarak, këmbëngulës. 

AJSHE DINI, AMVISE:
- Ne, populli, politikanëve tanë ua dhamë 
besimin, forcën, shtytjen për t’i zënë 
pozitat e dëshiruara në mbështetje të 
premtimeve... 
Por, fjalët e tyre i mori era, na e kthyen 
shpinën! 

FETI SYLA, KAMARIER:
- Jemi ngopur me premtime boshe. Politi-

kanët tanë as një të katërtën e premtime-
ve nuk po i realizojnë. Ku mbet, bie fjala, 
bashkimi kombëtar?

FATJAN IBRA,
BIZNESMEN:
- Një herë për një herë nuk i kemi punët 
mirë, por ishalla zgjidhet problemi me 
Serbinë dhe, pastaj, u vjen rendi edhe 
zgjidhjeve të problemeve sociale, e që nuk 
janë pak.

FESTIME SHURDHANI, 
STUDENTE: 
- Pa hyrë në hollësi, secili që po vjen në 
pushtet premton vende pune, e punë s’ka! 
Pushtetarët nuk i dinë hallet e popullit. 
Askush nuk e lëshon Kosovën për qejf!
Sidoqoftë, fjalë të mira mund të them për 
Presidenten. Ajo ma qon mallin e hallës 
teme: fjalë pak...

D. Haxhaj

“Presidentja ma qon mallin
e hallës teme!”
Çështja e politikanëve 
është gjithmonë ak-
tuale: keqpërdorimet, 
hajnitë me tenderë e 
të tjera të ngjashme. 
E, populli sa vjen e 
varfërohet.
Çka mendojnë 
qytetarët e anketuar në 
këtë temë?

Çka mendoni se cila fjalë sot 
në përditshmërinë tonë është 
më e shpeshta që në e themi? 
Nejse, nuk po ju bëj shumë stres 
me mendu se cila, sepse është 
pikërisht vetë fjala Stres. Po çka 
luftojmë ne sot si shoqëri përpos 
korrupcionit,  kuptohet po pra 
stresin. E çka është pikënisja e çdo 
sëmundje që tani edhe shkenca e 
ka vërtetuar, është stresi, çka kemi 
sot  ne të gjithë më afër se kurrë 
më parë, prapë stresin, po çka na 
bën të ndihemi deri diku edhe të 
rëndësishëm në shoqëri, është 
stresi bile është bërë një lloj trendi 
se sa më shumë stres kemi na 
duket vetja se jemi duke vy diçka.
Për burrat të cilët tani mendojnë 
se janë gratë ato të cilat u kri-
jojnë stres, po e ceki vetëm një 
shembull nga futbolli që është 

pasioni juaj i flaktë, shpresoj pas 
dashurisë, kur në vitin 2006 po 
luante skuadra Gjermane për 
Kupën Botërore  numri i infrakteve 
të meshkujt në atë kohë  ishte 
trefishuar e për tension të lartë as 
që bëhet fjalë. Mos tregon kjo se 
stresi më i madh i njerëzimit sot 
është se ne kemi humbur kole-
ktivisht baraspeshën e stresit të 

shëndetshëm që quhet Eustress 
dhe stresit të jo shëndetshëm që 
quhet Distress.
Në qoftë se në Google 
kërkojmë fjalën stres,  shkruhet 
se për herë të parë si term ka 
lindur në vitin 1914 por Stresi 
nuk ka rilindje, sepse stresi 
është i lashtë sa edhe vetë 
njerëzimi dhe amigdala e tij. 
Për këtë arsye mos e lejoni 
veten të manipuloheni nga 
ofertat e atyre që i’u premtojnë 
se sherojnë stresin pa marrë 
parasysh cilës fushë i takojnë, 
psikologjisë apo teologjisë 
sepse stresin mund ta largosh 
vetëm në qoftë se e fikë trurin. 
Stresi nuk luftohet, stresi nuk 
largohet, stresi nuk shërohet 
stresi vetëm menaxhohet.

Fjala e psikologes

Shkendije�Berisha�Pacolli
Shkendije�Berisha�Pacolli

Shkendije�Berisha�Pacolli
Shkendije�Berisha�Pacolli

Shkendije�Berisha�Pacolli
Shkendije�Berisha�Pacolli

Mund ta mposhtni stresin nëse fikni trurin,

kjo është e vërteta!

Bianca Junzell,Bianca Junzell,
artistja shqiptareartistja shqiptare

me famë me famë 
botërorebotërore

që ka një misionqë ka një mision
të shenjtëtë shenjtë

Bianca Junzell, artistja shqiptare
me famë botërore që ka një mision të shenjtë
Bianca 
Junzell 
është pop-
artistja 
shqiptare 
me famë 
interna-
cionale, e 
cila falë 
interpreti-
mit dhe 
perfor-
mancës, 
ja ka dalë 
që të ketë 
adhurues 
në mbarë 
botën. Një 
artiste 
e rrallë, 
speciale 
dhe tejet e 
rafinuar. 
Bianca, 
përtej 
muzikës, 
shkëlqimit 
skenik, 
është një 
grua dhe 
nënë tejet 
e përkush-
tuar dhe 
që ka një 
mision: 
“Ta bëjë 
jetën e saj 
sa më të 
bukur”.

Momenti më i bukur i jetës?
- Kur vajza ime ka ardhur në jetë. Nuk ka pasur 
asgjë më të bukur në jetën time deri në atë mo-
ment. 
Nuk do ta harroj ndjenjën kur e mbajta për herë të 
parë në duar. Ishte dhurata më e bukur nga Zoti. 
Kujtimi më i bukur i jetës sime.

Po, momenti më i rëndësishëm?
- Kur jam ndier e plotësuar në shpirt. Unë besoj 
shumë në Zot dhe mendoj se çdo gjë që arrijmë në 
jetë është edhe falë ndihmës së pakursyer të Zotit, 
por edhe energjisë së njerëzve. 
Jam plotësuar me një partner të kuptueshëm, 
familje të shëndoshë, karrierë të ndërtuar sipas 

dëshirës, si me klientë në biznes, e, po ashtu, edhe 
në muzikë. 
Nuk mendoj shumë te pasuria, ani pse jam mirë 
edhe në këtë aspekt. 
Gjithsesi, për mua ka rëndësi pasuria shpirtërore, 
e të tjerat vijnë me rend. 
Asnjëherë në jetë nuk ia mendoj të keqen askujt. 
Nëse kam mundësi të ndihmoj - e bëj, nëse jo - 
atëherë e lë në dorë të Zotit.

Më i trishtuari?
- Kur e humba gjyshen time para disa ditësh. Ka 
qenë dita më e vështirë e jetës sime. Ishte person 
i mrekullueshëm, me edukatë të shkëlqyer, që u 
largua nga jeta ime. 

S’di kur do ta pranoj 
këtë humbje. Shpresoj 
se në jetën tjetër të jem 
pranë saj.

Kënga e jetës? 
- Jeta është e bukur, 
shijojeni çdo sekondë. 
Duani ata që i keni afër 
zemrës, ndani kohë 
për ta! 
Gjithsesi, është e 
rëndësishme të mos 
e harrojmë veten dhe 
obligimet tona. 
Mos harroni që në jetë 
çdo gjë duhet bërë sipas 
dëshirës dhe jo vetëm 
se e kemi obligim.

Si e përshkruan me 
pak fjalë karrierën 
tënde?
- Shkëlqyeshëm, sepse 
kam arritur të punoj 
me pasion në fushën e 
muzikës dhe psikotera-
pisë. 
Kam kënduar në gjuhën 
shqipe, që e kam ndie 
gjithmonë afër zemrës. 
Muzika ime ka pasur 
sukses në shumë vende 
të botës dhe për këtë 
ndihem krenare.

Diçka që të ka mbetur 
peng në muzikë? 
- Është koha, që më 
duhet çdo herë ta bal-
ancoj me angazhimet 
tjera të jetës, që të mos 
e shpenzoj atë vetëm 
me pasionin tim, që 
është muzika. 
Kur jam në botën e 
muzikës, koha më nd-
alon në vend.  
Në fakt, shpesh jam 
në luftë për të gjetur 
balancën ndërmjet 
përkushtimit ndaj 
familjes, qenit tim dhe 
muzikës. 

Po, në jetë?
- Më duhet të them se 
çdo gjë është në rregull. 
Ne duhet të mendojmë 
se jeta është e bukur 
dhe, pastaj, bukuria e 
jetës do të hyjë automa-
tikisht brenda nesh. 
Ky është sekreti i 
jetës...

Na zbulo një anë tën-
den që publiku nuk e 
njeh? 
- Jam person pozitiv, 
andaj edhe vështirësitë 
e jetës mundohem 
t’i marrë me të lehtë, 

me besimin se çdo gjë 
ndodh për një arsye 
dhe çdo gjë zgjidhet një 
ditë.

Pika jote më e fortë? 
- Është besimi dhe fuq-
ia që ndodhet brenda 
meje për të menduar 
se do t’ia dalë në çdo 
rrethanë. 
Çdo herë i arrij qëllimet 
dhe planet që i kam 
gjatë rrugës së jetës.

Pika jote më e dobët? 
- Nuk më pëlqen të 
humbi kohë pa kup-
tim. Nuk më pëlqe-
jnë thashethemet. Më 
pëlqen koha e kaluar në 
mënyrë cilësore. 
Gjërat e tjera i pastroj 
nga tavolina ime... 
Nuk ka kohë as vend në 
jetën time për gjëra të 
shëmtuara, por vetëm 
të bukura.

Sekreti i bukurisë? 
- Më pëlqen të kujde-
sem për veten, fytyrën, 
trupin dhe gjithçka 
rreth meje. 
Bëj maska fytyre e flokë 
çdo javë. 
Përpiqem të jem në 
trend edhe me veshjet, 
por edhe muzikën.

Projektet e reja?
- Labeli im patën fatin 
të punojnë me një 
artiste si unë, e që 
dedikim primar e ka 
familjen, andaj ngan-
jëherë shtyhen projek-
tet e mia muzikore. 
Uroj që sa më shpejt 
të realizoj diçka të 
bukur dhe të përmbush 
pritshmëritë e publikut 
dhe fansave të mi, e që 
çdo ditë më shkruajnë, 
duke më pyetur se kur 
vjen kënga e re.

Diçka që s’ia ke thënë 
askujt e do na thuash 
neve?
- Në nëntor dhe dhjetor 
do të jem në Nju-Jork, 
ku do të këndoj këngë 
të bukura shqipe. 
Gjithsesi, për më 
shumë informacione 
do u njoftoj në rrjetet e 
mia sociale. 
Po ashtu, së shpejti vi-
jnë edhe projekte të reja 
muzikore në gjuhën 
angleze.

Nderim Neziri

Çdo gjë nisi shpejt,
por edhe përfundoi shpejt!

E pabesueshme, por e vërtetë...

Edhe një ditë e re, por unë as që e vërej, ngase ditët për mua më s’kanë 
kuptim për t’u gëzuar. Sot, përkundër të gjithave, e ndjej zbrazëtinë 
thellë brenda vetes, e që s’mund t’ma plotësoj askush me asgjë...

Ishte ditë vikendi. Shkova te dajallarët. Por, 
hapi i parë që bëja sa herë shkoja te dajal-
larët ishte takimi me fqinjën e tyre, Norën, 
shoqen time, sepse kisha krijuar shoqëri 
shumë të mirë me të.
Atë natë te Nora mysafir ishte një tezak i 
saj. 
Më njoftoi me të. 
U ula përballë tij, por duke mos guxuar ta 
shikoja në sy, veç nganjëherë vjedhurazi. 
E vërejta se edhe ai më shikonte vazhdi-
misht. 
Filluam të diskutonim për tema të ndry-
shme... 
Atë natë nuk bëmë gjumë fare, përveç 
Norës, e cila nuk mundi t’i rezistojë dot 
gjumit. 
Ndihesha në siklet, sepse mbetëm vetëm 
unë dhe ai... 
Më tha se më kishte parë shumë herë kur 
vija te dajallarët, por që asnjëherë nuk ka 
pasur rastin t’më takoj. 
Më tha se gjithherë kishte ëndërruar 

t’më takonte dhe për këtë, madje, i kishte 
treguar edhe Norës, por ajo s’më kishte 
treguar nga frika se mos e humbiste 
shoqërinë që kishim krijuar.
Më tregoi gjithçka për veten dhe, për çudi, 
kishte një histori shumë të ngjashme me 
timen... 
Dhe, po atë natë ndodhi edhe ajo që kurrë 
s’e kisha paramenduar: mora puthjen e 
parë prej tij. 
Sidoqoftë, brenda një nate ndodhi gjithç-
ka: takimi i parë dhe fillimi i lidhjes sonë! 
Të nesërmen i treguam Norës. Ajo nuk 
besonte derisa edhe u puthëm para saj...

DITA TJETËR ME LOT...
Rrugës për në shtëpi i dashuri im kishte 
pësuar aksident në trafik dhe ishte lënduar 
goxha shumë. Ishte shtrirë në spital. Andaj, 
çdo ditë e vizitoja në spital pas përfun-
dimit të mësimit. 
Nganjëherë bëhesha se po shkoja në 

shkollë e shkoja drejt e në spital. Ishin 
këto ditët e netët më të mundimshme që 
përjetova. 
Pas një jave filloi të përmirësohej. E, pas dy 
javësh u lirua nga spitali.
Pasi pushoi një kohë iu rikthye punës së 
kamerierit. 
Pas përfundimit të orarit të punës dilnim 
çdo herë në shëtitje dhe shumëkush na e 
kishte lakmi. 
Por, ajo që më gëzonte më së shumti ishin 
ambiciet e tij për të ardhmen. Thoshte 
se do bëhej avokat i zoti dhe me këtë do 
të krijonte një të ardhme më të mirë për 
familjen, për mua dhe fëmijët që do t’i 
kishim. 

SI MA BËN KURTHIN 
SHOQET E MIA?
Një javë para se ta përfundoja mësimin në 
shkollë të mesme, shoqet e mia të klasës 
kishin vendosur të shkonin në një lokal në 

Kuriozitetperiferi të Prishtinës. 
M’u luten të shkoja me to, por e dija 
se i dashuri im do të hidhërohej, sepse 
më priste çdo ditë të dilnim bashkë. 
Sidoqoftë, vendosa të shkoja me 
shoqe. 
Në atë restorant luksoz kishte shumë 
njerëz të pasur, e që unë disa prej tyre 
edhe i njihja, por të moshuar. 
Pas nja 10 minutash të qëndrimit tonë 
atje, në tavolinën tonë erdhën dy 
burra të moshuar dhe u ulën, thuajse 
pa na pyetur fare. 
Shoqet e mia i njihnin. Flisnin e qesh-
nin me ta. 
Unë u bëra pishman që shkova aty, 
sepse ia kisha dhënë fjalën të dashurit 
tim që nuk do dilja askund pa i 
treguar. Njëri nga ta m’u ulë afër. Filloi 
të fliste dhe më pyeste për familjen 
time. 
Shoqet e mia një nga një largoheshin: 
njëra në tualet, tjetra për të marrë ajër 
të pastër jashtë, e treta doli me një të 
moshuar për dore... 
Dhe, ato nuk ktheheshin më, edhe pse 
jashtë u errësua. 
Kur pash se asnjëra prej tyre më nuk 
kthehej, i dhashë të ngrihem. 
Ai më tha se do më shpinte në shtëpi 
me veturën e tij, sepse jashtë tashmë 
ishte natë. 
Dhe, s’kisha zgjidhje tjetër... 
Rrugës më tha se ishte i martuar dhe 
kishte fëmijë.
E, derisa po dilja nga vetura më kapu 
për krahu dhe ma lëshoi në dorë një 
shumë të hollash. Ishin, vërtet, shumë 
e madhe parash, me të cilat mund ta 
ndihmoja edhe familjen...
Atë natë nuk e takova të dashurin tim, 
e as që erdhi te dritarja ime, siç bënte 
zakonisht. 
Të nesërmen e takova dhe i kërkova 
falje, por pa i treguar se ku kisha qenë. 
Por, atë ditë te shkolla prapë erdhi ai 
burri i parave. Më solli një unazë. Edhe 
pse u hamenda, e mora unazën. 
E, kur ma vendosi në gisht më puthi 
me dhunë... 
Në atë çast u egërsova, ia përplasa 
unazën në fytyrë, sepse deri në atë 
moment mendoja se më donte si 
vajzën e vet dhe kishte dëshirë t’më 
ndihmonte... 
Në ato çaste e ndjeva veten të pander-
shme, tradhtare, vajzë mendjelehtë, 
që mashtrohej nga pasuria...
Të nesërmen, shoqet e mia të klasës, 
të prishura, kishin shkuar në lokalin 
ku punonte i dashuri im dhe ia kishin 
treguar fotografitë në lokalin kur 
rrinim atë natë me ata, pleqtë...
Dhe, kuptohet, çdo gjë u rrokullis. Çdo 
gjë mori fund shpejt, ashtu edhe si 
nisi...

P., Prishtinë

Pse në Japoni
gratë jetojnë
më gjatë se burrat?

Numri i njerëzve në Japoni që janë mbi 
100 vjeç ka vendosur një rekord prej mbi 
95.000, ku pothuajse 90 për qind janë gra, 
sipas shifrave të qeverisë. 
Shifrat nënvizojnë më tej krizën demo-
grafike të shpalosur që prekë ekonominë 
e katërt më të madhe në botë, ndërsa 

popullsia e saj plaket dhe tkurret.
 Që nga 1 shtatori në Japoni jetonin 95.119 
që janë mbi 100-vjeçar, që është 2.980 
më shumë se nga viti i kaluar, e prej tyre 
83.958 janë gra.
Shtrohet pyetja: Pse në Japoni gratë jeto-
jnë më gjatë se burrat?

Për shumicën e përdorueseve, edhe e kur 
e kuptojnë se kanë hyrë në baltë, bëhet 
vonë. 
Megjithatë, ata që kanë karakter tepër të 
fortë i kthehen jetës, duke bartur pasoja 
shëndetësore, ekonomike e familjare.
Për një rrugë të tillë, tepër të rëndë, flet një 
person që aktualisht punon në misione 
humanitare...

SI ERDHI DERI KËTU 
DHE CILA ISHTE RRUGA 
E TIJ SA ISHTE JASHTË 
KOSOVËS? 
“Jam shëruar në Shkup, në një shoqatë 
të cilën e udhëheq një spanjoll. Nuk dua 
të flas me emër”, thotë burimi ynë, i cili 
aktualisht është në shërbim humanitar në 
bamirësi dhe shton:
“Kam vuajtur shumë. Kam qenë jashtë 
Kosovës. Por, pas qëndrimit një kohë në 
burg, më kanë kthyer në Kosovë. 
Kam mbajtur burg jashtë Kosovës shkaku i 
përdorimit të narkotikëve. 
Kur u ktheva në Kosovë më injoronte 
shoqëria, askush nuk më fliste...
Andaj, vendosa të kem karakter të fortë 
dhe nisa ta kërkoj shpëtimin pas shumë 
vuajtjeve dhe dështimeve që kam pasur... 
Shkova në Shkup, në periferi të Shkupit. 
Dhe, vendosa ta aplikoj standardin e 
shoqatës që është pa pagesë. Ekzistenca e 
saj bëhet nga pronari i saj, por ndihmohet 
edhe nga puna e anëtarëve që aty vël-

lazërohen, duke e ndihmuar njëri-tjetrin.
Vendosa të dal nga rruga e helmit, sepse 
kuptova se  ata që i kisha rreth vetes nuk 
më donin shkaku se isha bërë i tillë...

NËNA ENDE KA FRIKË 
SE MUND T’I KTHEHEM 
ZANATIT TË VJETËR!
Por, edhe atëherë e tash, edhe pse jam 
shëruar qe sa vjet dhe punoj si humanist, 
më duket se nëna ende më shikon me 
njëfarë droje se mund t’i kthehem zanatit 
të vjetër!  Por, nuk ka forcë që mund t’më 
kthej në rrugën e dikurshme!
Megjithatë, pasojat e një njeriu që ka dalë 
nga rruga e helmit është e rëndë. 
Më dhemb shpirti kur shoh në rrugë 
ndonjë të dyshuar se merr helm, sepse e di 
me çka ballafaqohet shpirti i tij...”.
Sidoqoftë, bashkëbiseduesi im tash 
është mirë, i është kthyer jetës dhe nuk 
probleme as me veten e as që u shkakton 
probleme familjes dhe shoqërisë që ka.

S.

Sy më sy...

Rrugët e përdor-
imit të narkotikëve 
janë të ndryshme. 
Megjithatë, për-
doruesit e shohin 
se janë mbytur në 
baltë tek pas disa 
vjetësh...

Si e lashë helmin
e iu ktheva jetës?





Mendjelehta...

Në fillim i thashë jo,
më vonë e luta vetë!
Para 5 vjetësh një mike imja rastësisht më foli për shokun e bashkëshortit 

të saj. Dhe, pa e zgjatur hiq - i thashë jo.
Edhe si e re, por edhe tash në 
moshën 50 vjeçe që jam, kam qenë 
dhe jam tip shumë e tërhequr nga 
meshkujt, madje edhe për ata që 
kishin dhe kanë bukuri të rrallë.
Por, ta lëmë anash anën time 
tërheqëse e t’i kthehemi njohjes me 
tim burrë. 
Ajo njohje ndodhi para tridhjetë 
vjetësh. Krejt rastësisht, një mike imja 
më foli për shokun e bashkëshortit 
të saj. Unë, thënë të drejtën, nuk ia 
vura veshin fjalëve të saj dhe shkurt 
i thashë: Jo. Nuk jam e interesuar të 
krijoj lidhje, nuk më intereson...

SHIKIMIN QË E MBAJ 
NË SHPIRT QE 30 
VJET...
Mirëpo,pothuajse nja tre muaj 
më vonë, teksa kishim dalë në një 
restorant të pinim kafe unë e ime 
shoqe, pranë nesh, rastësisht apo jo 
rastësisht nuk e di, aty pari kaloi një 
mashkull, paksa më i vjetër se unë, 
dhe e përshëndeti shoqen time. 
Thënë të drejtën, më erdhi inati pse 
e përshëndeti vetëm atë e jo edhe 
mua, megjithëse s’kishte ndonjë 
bukuri që të rrëzonte përtokë, por 
atë shikim e kam në memorie edhe 
tash, ani pse kanë kaluar hiq më pak 
se tridhjetë vjet!

SI U DASHUROVA 
NË NJERIUN QË 
DIKUR 
I THASHË JO?
Pas një kohe rastësisht takohemi në 
rrugë dhe përshëndetmi. I dhashë 
një përshëndetje të thatë dhe vazh-
dova rrugën. 
Por, që nga ajo ditë nuk më largohej 
dot nga mendja!  
Pas disa javësh më telefonoi. Pastaj, 

edhe një telefonatë tjetër dhe u 
bëmë shokë. 
Por, për mua nisi të bëhej më shumë 
se shok, meqë s’kishte çast t’më 
largohej mendja nga ai...
E, për çudi, më nuk patëm rastin 
të takohemi as rastësisht e as me 
qëllim.
I thashë time shoqe se shoku i burrit 
të saj ka nis t’më pëlqej, e ajo më tha:
“Ti vetë e largove! Fjalën e parë për 
të the jo! Tash çka po do?!”. 
Fjalët e saj bën që të jepem edhe më 
shumë pas tij dhe një takim, qoftë 
edhe i rastit, do më bënte mirë...
Për çudi, më nuk e takova një vit të 
plot! 
Sikur e lëshoi toka!
Por, toka nuk e kishte lëshuar. Ai 
kishte shkuar te vëllai i tij në Zvicër. 
Këtë ma kumtoi ime shoqe kur i 
thashë se më nuk po e takoj asn-
jëherë shokun e burrit të saj.

KUR ÇDO GJË
M’U BË BAJAT, 
QIELLI ZDRITI
PËRSËRI! 
Dhe, në një nga ato ditët e mia të 
mërzitshme e monotone, papritmas 
në rrugë pashë njeriun që m’i nguli 
sytë dhe shikimin e lëshoi nga sytë e 
mi e deri në fund të këmbëve...
Në çast, mu dridh trupi. 
Por, krenaria im e budallakaftë 
bëri të mos e lëshoja veten, të mos 
dorëzohesha.
Mirëpo, në takimet tjera krejt të rastit 
më nuk mujta të përmbahem dhe e 
ndala vetë në rrugë. 
I thashë a mund të pimë kafe bashkë. 
E, pas asaj kafe e di se më rroku për 
dore e unë si vetëtima e putha në 
buzë, madje pa insistuar ai fare...
Sot jam 50 vjeçe dhe kemi krijuar 
familje të mrekullueshme bashkë...

Elfete S., Istog





Një e re, e brengosur, ulur në ulësen e 
drunjtë të parkut në ambientet e Klinikës 

së Gjinekologjisë në Prishtinë, kishte një 
hall tepër të madh, të cilin as që dëshi-
ronte ta bënte publik, sidomos kur mësoi 
se unë jam gazetare. 
Ishte e trembur nga ajo që i kishte ndod-
hur... 
Po bënte ç’është e mundur që të bënte 
një zgjidhje “fatlume” për katandisjen e saj 
shpirtërore, por ende nuk kishte arritur t’i 
vë kapak punës së saj...
“Nuk dua të martohem dhe të krijoj familje 
me të!”, theksoi E., 25 vjeçe, nga Prishtina, 
sy përlotur. 
“Nuk e kam ditur se ishte i martuar! Kam 
shpresuar se do të bëhem nuse e tij. 
Por, ja se ç’ndodhi... 
Kam ardhur në pikën kulminante që të 
abortoj, edhe pse nuk më ka shkuar kurrë 
në mendje se mua mund t’më ndodh një 
gjë e tillë”, më thotë ajo.
Sidoqoftë, dridhej derisa qëndronte as në 
tokë e as në qiell, duke pritur “një fund të 
saj të lumtur”...

“Mu ka djeg zemra dhe tash është njësoj 
për mua, edhe nëse vdes gjatë abor-
timit s’prish punë, vetëm se nuk dua, në 
asnjë mënyrë, të dal me bark të fryrë para 
familjes sime, sepse do i turpëroj. 
Por, edhe nëse nuk ma lejojnë abortin, nuk 
do bëhem nuse e tij, sepse unë nuk dua të 
jem grua e dorës së dytë të askujt”, thotë 
me mllef ajo.
Dhe, pasi e dëgjova gjatë, largohem nga 
ajo, duke mos e pyetur as nga ishte, as 
nga vinte, e as duke mos i dhënë kur-
rfarë këshille, sepse në raste të tilla është 
vështirë ta këshillosh dikë se si të veproj... 
Ndoshta në ndonjë klinikë private do të 
kishte mundur të bënte zgjidhje, por nuk 
i thashë gjë, sepse nuk doja të hyja në 
gjynah me të. 
Përndryshe, nëse nuk ia lejojnë abortin 
në Gjinekologji, është e detyruar që kur të 
vijë koha edhe të lindë foshnjën, dashur e 
pa dashur...

D. H.

Fate njerëzish

Kur priti të bëhej nuse,
u detyrua të abortonte!
Pak muaj para se të 
fillonin përgatitjet për 
dasmë, mësoi se burri 
me të cilin do të mar-
tohej ishte i martuar, 
se kishte grua tjetër në 
Francë. 
Por, edhe po të vdiste 
gjatë abortimit ishte një-
soj për të, vetëm se nuk 
donte t’i dilte familjes 
përpara me bark të 
fryrë, sepse do i lëndon-
te pa masë.

Pse duhet përdorur kriteret në vendosjen 
e kamerave  private? Sepse, nëse keni 
vendosur një kamerë në një kënd shtëpie, 
ai mund të kapë edhe lëvizjet në shtëpinë 
e fqinjit. 
Andaj, ka ankesa se fqinji mund ta përdor 
kamerën edhe për qëllime të tjera, të cilat 
shkelin privatësinë e fqinjit apo të biznesit 
afarist në fqinjësi, të cilat më pas mund të 
përdoren për qëllime të tjera private.
Cenimi i privatësisë personale familjare 
përbën vepër penale. Në Agjencinë për 
ruajtjen e privatësisë dhe identitetit thonë 
se kanë qindra raste të këtyre shkeljeve, 

të cilat u nënshtrohen procedurave të 
caktuara ligjore.
Në kohët e sotme po bëhen hapa dhe po 
përshtaten  procedura ligjore paralelisht 
me avancimin e teknologjisë informative, 
që po e pushton botën njerëzore nga toka 
dhe ajri, nga kamerat statike dhe  mobile.

CENIMI I PRIVATËSISË - 
EDHE NJË ARSYE
MË SHUMË PËR NDARJEN 
E ÇIFTEVE! 
Cenimi i privatësisë ndërmjet bash-
këshortëve gjithnjë e më shumë po merr 
kahe të kufizimeve për qasje të njëri-tjetrit.
Bashkëshortët mund të mos kenë qasje 
në telefonat e  njëri-tjetrit, përveç nëse 
një gjë e tillë bëhet me marrëveshje apo 
me mirëkuptim, kur palët nuk kanë çka 
fshehin.
Sidoqoftë, telefoni mobil është për një 
person dhe ai mund të mos hapet nga 
pala tjetrit. 
E, ky është ligji për ruajtjen e privatësisë, i 
cili e ndalon hapjen me dhunë të telefonit, 

për shembull, të bashkëshortes apo të 
bashkëshortit.
Andaj, në Kosovë kudo po futet në shpe-
jtësi e drejta e ruajtjes së privatësisë, duke 
u kyçur në trendin   botëror të jetës. Sepse, 
deri më tash në Kosovë shumë meshkuj ua 
kanë kontrolluar telefonin partnereve të 
tyre, kryesisht dashnoreve, meqë dyshojnë 
në sinqeritetin e tyre, e që më shumë 
është një sëmundje sesa realitet. 
Prandaj, askush nuk mund të ketë qasje, 
për shembull, në telefonin e bashkëshortit 
apo bashkëshortes, madje as të të 
dashurës a të të dashurit, duke e parë 
pasqyrën telefonuese që i bëhet. 
Andaj, parandalimi i shkeljes së privatësisë 
e qetëson lidhjen në çift dhe nuk krijon 
acarim të gjendjes mes partnerëve apo të 
të dashuruarve. 
Dhe, sa për ilustrim, po e zë në gojë një çift 
që ndodhej në kafene afër meje një ditë 
dhe herë pas herë grindeshin, aq sa, në një 
çast, femra i tha mashkullit: “Tjetër herë 
mos ma kontrollo telefonin, o hajvan!” dhe 
u ngrit e doli nga restoranti.

B. Bajrami

CENIMI I PRIVATËSISË...

Ankesat më të shumta 
për shkelje dhe cen-
im të privatësisë në 
Kosovë bëhen shkaku 
i kamerave  private, 
të cilat nëpër shtëpi 
vendosen kudo dhe pa 
ndonjë kriter.

“Mos ma kontrollo 
telefonin, o hajvan!”

I bëra të lumtur të tjerët, vetë e 
dëshpëruar!
Jam 52-vjeçare, e dëshpëruar nga 
jeta. 
Kam hall psikik dhe fizik, probleme 
familjare. 
Këto probleme i kam pasur vite me 
radhë, por falë Zotit dhe teje për 
një kohë i pata kaluar.
Po të shkruaj me shpresën se do 
më ndihmosh sërish, meqë jeta 
ishte e padrejtë ndaj meje.
Unë kam bërë shumë që rrethi im 
dhe familja të   kenë fat, por për 
vete kam mbetur që fatit t’i prijë 
unë e jo ai mua.
Kam qenë e drejtë në jetë dhe kam 
qenë e sinqertë me të gjithë, por 
fati nuk ishte në anën time...
Nuk jam e martuar e as nuk kam 
qenë kurrë, madje as e fejuar, as që 
kam pasur lidhje me dikë.
Jam e punësuar dhe kam një 
profesion mjaft human, e përkryer 
në jetë, por kam rënë në depresion 
e probleme shëndetësore, për çka 
mezi po ia dal ta mbaj punën.
Më ndihmoni të eci tutje...

“F., e dëshpëruar”
Përgjigje:
Virtytet tua njerëzore janë fenom-
enale. T’i kesh 52 vjet moshë, duke 
pritur që krenarinë me virtytet që i 
ke t’ia dorëzosh vetëm mbretit tënd, 
është tepër madhështore...
Megjithatë, në jetë ruhet ajo që 

funksionon. 
“Punën që sjell bereqet duhet ruaj-
tur”, thotë një urtësi popullore. 
Por, te ti kjo nuk ka funksionuar, 
andaj me kohë është dashur të ndry-
shoni shumëçka. 
Është dashur ta ndërroni drejtimin 
dhe t’i përshtateni ambientit, sepse 
jetojmë në shekullin e ndryshimeve 
të mëdha teknologjike dhe njerëzore, 
në të cilin shumëçka që ishte për 
krenari më nuk ka vlerë, sepse nuk 
prodhon të mira.
Pas lufte gjërat me vlerë njerëzore 
janë bastarduar aq shumë sa më 
nuk ka kuptim të flitet për to, apo 
nëse dikush flet për ato gjëra, kjo do 
të jetë në funksion të nostalgjisë dhe 
asgjë më shumë.
Je e ndershme, por çka ke fituar?
Je e moralshme, por çka tutje?
Je me karakter, por sa të ka ndi-
hmuar?
Të gjitha këto që i ke ruajtur deri 
tash të kanë dhënë depresion dhe 
dëshpërim, probleme shëndetësore 
dhe probleme jetësore.
Kjo nuk do të thotë se është dashur 
të devijosh, por dua të them se sot 
duhet t’i përshtatesh kohës, kupto-
het duke i ruajtur vetitë personale 
për aq sa mundesh.
Nuk është e devijuar një femër e cila 
kërkon fatin, por fati nganjëherë 
edhe zhgënjen. Shembull: Një vajzë 

shumë e ndershme gjen një mashkull 
duke i besuar fatit dhe atij, ndërkohë 
që ai e lë dhe ajo detyrohet ta kërkojë 
fat tjetër.
E gjen tjetrin dhe shpreson të mar-
tohet me të, por edhe ai e lë dhe ajo 
detyrohet ta gjej tjetrin.
Pastaj, i treti e kështu me radhë...
Këtu nuk është vetëm problemi i fem-
rës, sepse ajo nuk ka qenë shkaktare 
e problemeve, por meshkujt janë ata 
që e kanë futur në probleme.
Një femër e tillë nuk mund të quhet e 
devijuar, sepse në rrugën e fatit asaj 
fati ja ka kthyer shpinën! 
Por, ti nuk e ke provuar fare fatin dhe 
ky është gabimi yt.
Megjithatë, nuk të ka ikur treni. 
Akoma mund të vendosësh për fatin 
e ardhshëm... 
Mos u dëshpëro, sepse nëse dësh-
përohesh i humbë gjasat për 
shumëçka. 
Beso dhe do të jesh koherente, sepse 
çdokush e ka një kohë të fitores...

Motra ma mori burrin! 
Jam një ish-kliente jotja. Më ke 
ndihmuar para dhjetë vjetësh të 
martohem me burrin me të cilin 
jetova deri para pak kohësh. 
Sidoqoftë, më ke thënë se nuk 
është i rehatshëm dhe kjo doli e 
saktë, sepse kam pasur probleme 
të vazhdueshme me burrë: është 
vonuar shpesh në shtëpi... 
Një pjesë të këtyre vonesave i kam 
ditur pse kanë ndodhur, por nuk i 
kam bërë të mëdha...
I kam kaluar në heshtje, shpesh-
herë duke u grindur me veten, por 
kam arritur të vij deri këtu me dy 
fëmijët e mi që i kam si drita.
Dhe, nuk jam ndier e prekur deri në 
momentin kur zbulova se burri po 
fliste shpesh me motrën në telefon. 
Nuk di nëse ka pasur diçka mes 
tyre, por pse gjithë ato biseda - kjo 

Për hapje të fatit, për strese, 
sëmundje depresive, për forcim 
të bashkëshortësisë, për largim 
të magjive, për ecje të mbarë të 
biznesit, për rritje të vetëbesimit 

dhe për sugjerime e ndihmë 
me barëra popullore, 
por edhe për gjithçka 

për jetë të lumtur  
kontaktoni në ketë email adresë: 

lindjavdekja@hotmail. com

lindjavdekja@hotmail. com
MAGJISTARJA

nuk më hyn në kokë?!
Sidoqoftë, gradualisht mora vesh 
nga familja ime sa edhe u ndamë.
Duke i ditur aftësitë tua, të pyes: 
A ka pasur burri punë me motrën 
time?

“E humbura”
Përgjigje:
Situatat njerëzore u përngjajnë së-
mundjeve klinike. Te ju është ftohur 
shumë marrëdhënia me burrin, por 
nuk kanë vdekur gjërat edhe pse jeni 
ndarë, meqë i ke dy fëmijë me të dhe 
ka shpresa për rikthim.
Ajo çka ka ndodhur do të kalojë dhe 
nuk do të thyhet asgjë te ju, meqë 
keni qenë familje.
Nuk shoh se ata kanë pasur punë 
ndërmjet veti. Nuk shoh se gjërat 
kanë kaluar deri në përjetime.
Këshilla ime është: Riktheju burrit 
që të mos i lësh motrës hapësirë për 
aventura!

Pse burri duket i hutuar?
Jam amvise. Jetën e kam me prob-
leme. Por, disa prej tyre kanë kaluar 
e disa kanë mbetur akoma pa u 
zgjidhur, disi rrinë në heshtje.
Nuk di si do të kaloj me burrë kur 
të dalin në shesh disa probleme 
që i kam, sepse burri më ka thënë 
se kur të hapen problemet edhe 
familja jote ka me qenë aty dhe 
kësaj i frikësohem shumë...
Megjithatë, shqetësimi im është se 
burri po rri i hutuar qe një kohë...
Të lutem, kur të hapen problemet 
që thotë burri, cili do të fitojmë – 
unë a burri?

“Unë a ai”
Përgjigje:
Fakti se ke pasur para martese një 
fejesë tregon shumë për jetën tënde.
Në fakt, ti nuk je stabilizuar edhe pse 
je martuar, sepse burri yt e di se nuk 
e do...
Këtu edhe qëndron problemi, meqë 
takimin që ke pasur me ishin tënd 

verës së shkuar yt burrë e ka kuptuar!
E, vetë fakti se hapen letrat intime 
për moral, tregon se mund ta 
shkatërroni martesën.

E dua një djalë, por familja është 
kundër!
Jam një vajzë, 26-vjeçare, në lidhje 
dashurie qe pesë vjet me një djalë, 
pa të cilin nuk mund ta paramen-
doj jetën.
Familja ime për arsye të ndryshme 
nuk duan që unë të martohem me 
të... 
Jam në hall të madh dhe nuk di si 
të bëj zgjidhje!

“E. T.”
Përgjigje:
Para së gjithash, gabimi yt është se 
je dorëzuar  para familjes. Në këtë 
mënyrë i ke dhënë rast babait të 
mendojë se lidhja jote me atë djalë 
nuk është e qëndrueshme.
E mira është që i dashuri yt ta dër-
gojë dikë në familjen tënde dhe të 
kërkojë që të fejoheni.
Sidoqoftë, vendimin e merr ti për 
fatin tënd...

Pse nuk po gjej grua?
Jam 42 vjeç, i pamartuar. 
A thua, kam edhe unë fatin të mar-
tohem apo realisht kam të bëra 
sikur më thonë?
Kam pasur raste për martesë, por 
më kanë dështuar. Tash jam në 
kontakt me një femër, por nuk di a 
është fati im...

“Pa shifër”
Përgjigje:
Kush e kërkon fatin edhe e gjen. Fjala 
është për rangun tënd. “Mos e kërko 
fatin e huaj!”, thotë populli.
Pra, gjeje një femër të rangut tënd 
dhe gjërat do të bien në binarë si 
duhet...

A do të ndahet vajza nga indi-
ani?
Jetoj në Suedi. Jam një nënë me 
shumë halle. 

Por, rasti i vajzës sime që është në 
lidhje me një indian më ka shtrirë 
përtokë. 
Vajza herë pas herë nuk vjen në 
shtëpi nga një muaj! Kur e pyesim 
se ku ishte, na thotë: “Isha me 
indianin!”.
Megjithatë, jemi të pafuqishëm ta 
largojmë prej tij...

“B”
Përgjigje:
Vajza ka dalë nga shtëpia pas shumë 
problemeve tuaja bashkëshortore.
Në fakt, ti me burrë ke shumë prob-
leme dhe vajza të ka lutur shumë 
herë: ndahuni ose përmirësojeni 
jetën bashkëshortore, por ju nuk e 
keni bërë asnjërën dhe nga presioni 
dhe zhurma ajo herë-herë e lëshon 
shtëpinë dhe ka gjetur mbështetje te 
i dashuri i saj...
E, a do të ndahet prej tij apo jo, varet 
nga jeta juaj bashkëshortore...

A më kanë bërë magji? 
Jam 41-vjeçare, jetoj në rrethinën e 
Prizrenit. I kam tre fëmijë. 
E njohim një sebep që ia kemi 
frikën se bën magji!
Një ditë kur më ndali në rrugë 
dhe ma shtrëngoi dirën e qortova, 
madje ia bëra me dije se e dimë që 
bën magji!
A kam bërë gabim që e kam qor-
tuar a jo?

“Prizrenasja”
Përgjigje:
Magjitë janë të mundshme dhe janë 
një përgjigje e njerëzve profesionalë 
ndaj të tjerëve që shënojnë rezultate 
në jetë apo për shkak të xhelozive 
dhe inateve.
Në rastin tënd, nuk mund të them 
nëse me shtrëngimin e dorës të ka 
bërë magji...

PËR LEXUESIT
E DIASPORËS
Pyetjet tuaja dërgoni me postë në 
adresën: “Kosovarja”, fahu postal 18,
10 000, Prishtinë, Kosovë.

“Sa djem i ke?”, e pyet intelektualin.
“Katër”, ia kthen ai.
“Fort mirë. Por, a kanë mbërri me u bë të 
zotët e vetvetes?”, i thotë intelektualit.
“I madhi është jurist, i dyti profesor, i treti 
asistent në fakultet”, ia kthen intelektuali.
“Paj, shtëpia juaj gjithmonë ka qenë vatër 
intelektualësh! Po, të katërtin nuk e për-
mende?”, i thotë ai.
“Eh, i katërti... Mos vetë, është hajn!”, ia 

kthen intelektuali.
“E, pse nuk po e largoni nga shtëpia?!”, i 
thotë intelektualit.
“Jo, si me humb djalin?! Mu ai po e mbanë 
shtëpinë! Sepse, po të mos ishte ai, me 
rrogat që i marrim ne, të tjerët, as gjysmën 
e muajit nuk do e kalonim! Andaj, tërë 
familja i kemi sytë në të...”, i thotë intelek-
tuali.

INTELEKTUALI
ME DY DASHNORE
Një intelektual i kishte dy dashnore. Por, 
asnjëherë s’dilte me të dyja bashkë.
Një ditë, teksa shëtiste me njërën 
dashnore buzë liqenit, nga larg e sheh 
dashnorja e dytë.
E pyeti se pse e tradhtonte...
“Nuk po të tradhtoj!”, ia kthen ai. “Këtë e 
kam njohur para teje”.
“A më do mua më shumë a këtë?”, i thotë 
ajo.
“Të kam thënë se jam ashik, andaj ashiku 
nuk mund të thotë cilën e do më shumë! 
Por, unë u dua të dyjave njësoj”, i thotë ai.
“Me demek, mua nuk po më doje më 
shumë se këtë?!”, i thotë ajo që ishte me të 
në shëtitje.

“Gabim e ke! U dua njëjtë...”, ia ktheu 
intelektuali, duke u ndarë nga të dyja.
Dhe, rruga e qiti në treg. Në hyrje të tregut 
intelektuali nis të fishkëllej. 
Një tregtar i tha: 
“Çka po fishkëllen, he burrë?!”.
“Sikur të ishe në vendin tim do të fishkëlle-
je tri herë më shumë se unë!”, ia kthen ai.
Dhe, kur intelektuali ia tregoi hallin, treg-
tari i tha:
“Blej dy gjerdanë të kaltër dhe secilës 
jepja fshehtë tjetrës. Kur të pyesin cilën e 
do më shumë, thuaj asaj që ia kam dhënë 
gjerdanin e kaltër”.
Dhe, një ditë të dashurat u kapën përsëri 
ndërmjet veti se cilën e donte më shumë 
intelektuali...
“Më së shumti e dua atë që ia kam dhënë 
gjerdanin e kaltër”, mundohet t’i qetësojë 
intelektuali.
“Lere ti gjerdanin, por, nëse ne, të dyja, 
biem në ujë  të thellë, cilën do e shpëtoje 
më parë?”, i thotë ajo që mendonte se 
ishte e tradhtuar.
“Më duket se ti di nga pak not dhe mund 
të dalësh, kurse kjo tjetra nuk di fare!”, i 
thotë intelektuali.

S. Murturi

Ditari i batutave

Një familje me tra-
ditë intelektuale ishte 
në zë në rrethinën e 
Pejës. I zoti i shtëpisë 
i kishte katër djem. 
Ai takohet me një 
shok të kohës pas 
tridhjetë vjetësh dhe 
fillojnë muhabetin. 
E, ç’muhabet bëjnë, 
ndiqeni në vazhdim...

DjaliDjali
i intelektualiti intelektualit

– – hajnhajn!!

